
Seduta tat-30 ta' Gunju, 2004

Citazzjoni Numru. 2159/2000/1

Ivor Zammit
Versus

Kummissarju ta’ I-Artijiet u Agent Kummissarju ta’ |-
Artijiet; Rita Parnis u Carmen Spiteri nominati
b’dikriet tat-12 ta’ Gunju 1998 kuraturi deputati biex
jirrapprezentaw lis-sid jew sidien mhux maghrufa

F'din il-kawza I-attur gieghed ighid illi ma tiswiex il-
proc¢edura li ngeda biha I-konvenut Kummissarju ta’ I-Art
biex il-gvern kiseb proprieta ta’ l-attur ghal skopijiet
pubblici.

[¢-Citazzjoni tghid illi I-attur huwa komproprjetarju tal-fond
fil-Belt Valletta, Triq it-Torri, numru ghaxra (10), li kien
ittiehed mill-awtorita kompetenti b’titolu ta’ pussess u uzu
b’kuntratt ta’ -4 ta’ Mejju 1955 fl-atti tan-Nutar Victor
Miller.

L-avviz ghall-ftenim — li bih kull komproprjetarju jkun
mgharraf bl-ammont likwidat bhala kumpens li |-awtorita

kompetenti tkun lesta li thallas ghax-xiri assolut tal-fond
bhala liberu u frank — ma kienx notifikat lill-attur kif trid il-
ligi, ghalkemm [-attur huwa komproprjetarju, u I-konvenut
Kummissarju ta’ |-Art kien jaf, jew seta’ kien jaf, dan.
B'¢edola ta’ depozitu ta’ I-4 t'Awissu 1998 il-konvenut
Kummissarju ta’ I-Art kien iddepozita fir-registru tal-gorti
kontra I-konvenuti kuraturi s-somma ta’ erba’ mija u sitta u
sebghin lira (Lm476) bhala kumpens ghax-xiri assolut tal-
fond sabiex is-somma depozitata tigi zbankata minn min
ghandu jedd ghaliha.
Din il-pro¢edura, ighid l-attur, hija hazina u ma tiswiex,
ghax bhala komproprjetarju hu ma kienx notifikat bl-avviz
tal-ftehim, u ghalhekk kien im¢ahhad milli jhares il-jeddijiet
tieghu taht il-ligi billi, jekk jidhirlu, jikkontesta I-ammont
likwidat bhala kumpens.
Billi ghalxejn sejjah lill-konvenut Kummissarju ta’ [-Art
blittra ufficjali tal-20 t'Awissu 1998 u ohra ta’ I-1 ta’ Gunju
2000, I-attur fetah din il-kawza u gieghed jitlob illi I-qorti:
1. tghid illi ma tiswiex i¢-Cedola ta’ depozitu numru
788/1998 ta’ [-4 t'Awissu 1998 fl-ismijiet L-Agent
Kummissarju ta’ I-Artijiet versus Rita Parnis et, ghax il-
konvenuti ma innotifikawx lill-attur, kif kellhom jaghmlu, bl-
avviz tal-ftehim; u
2. ghalhekk tordna illi I-attur jigi notifikat bl-avviz ta’
ftehim sabiex jingeda bis-setgha li taghtih il-ligi biex, jekk
jidhirlu, jikkontesta l-ammont likwidat bhala kumpens.
Qieghed jitlob ukoll I-ispejjez, fosthom dawk ta’ I-ittri
uffi¢jali msemmija fuq.
lI-konvenuti Parnis u Spiteri, li kienu mahtura bhala
kuraturi biex jidhru fisem is-sidien mhux maghrufa
quddiem il-Bord ta’ I-Arbitragg dwar Artijiet, ressqu dawn I-
eccezzjonijiet:
1. huma jagblu ma’ l-argumenti mressqa mill-attur
ghax huma dejjem imxew biss fl-interessi taghhom, u gatt
ma ghaddielhom minn mohhhom i jistghu jidhru ghal
sidien ohra biex jorbtuhom; u
2. il-konvenut Kummissarju ta’ I-Art kien jaf, jew kien
imissu jkun jaf, li l-e¢Cipjenti ma jidhrux fisem is-sidien
kollha tal-fond u ghalhekk kull att li gie ipprezentat kontra
l-ec¢ipjenti ma ghandux jorbot ukoll lis-sidien |-ohra.
[I-konvenut Kummissarju ta’ [|-Art ressaq dawn I-
eccezzjonijiet:

1. it-talbiet huma “infondati fil-fatt u fid-dritt” u
ghandhom jigu mi¢huda;
2. il-pro¢edura li biha mexa |I-Kummissarju ta’ I-Art hija
kif trid il-ligi fl-art. 10 u l-art. 22(4) ta’ I-Ordinanza dwar |-
Akkwist ta’ Artijiet ghal Skopijiet Pubblici gKap. 88h; u
3. il-KKummissarju ta’ I-Art ma jwedibx ghall-ghemil tal-
kuraturi deputati.
[I-fatti li wasslu ghal din il-kawza graw hekk:
[l-gvern kellu |-fond fil-Belt Valletta, Triq it-Torri, numru
ghaxra (10), b'titolu ta’ pussess u uzu u l-attur kien wiehed
mill-komproprjetarji tal-fond. Meta I-gvern fl-1998 ried
jikseb il-fond b’titolu ta’ xiri assolut, il-Kummissarju ta’ I-Art
beda jfittex min huma s-sidien sabiex ikun jista’ jikseb il-
proprjeta minghandhom kif trid I-Ordinanza dwar I-Akkwist
ta’ Artijiet ghal Skopijiet Pubbli¢i. Kien jaf min kien is-sid
fl-1938 u kien jaf ukoll min kienu |-werrieta, x’aktarx ghax
minghandhom kien kiseb il-pussess u l-uzu tal-fond
b’kuntratt ta’ I-4 ta’ Mejju 1955. Dawn il-werrieta, li kienu
sitta, fl-1998 kienu mietu wkoll, u I-gvern kien jaf biss min
kienu s-sidien ta’ tnejn mis-sitt ishma. Dwar I-ishma I-
ohra, il-parir li nghata minghand I-avukat tieghu b'ittra tas-
6 t'April 1998 kien dan:
In so far as the other shares are concerned, there is a lot
of uncertainty in that, whilst a family tree can be made out,
there is insufficient documentation to back up the
respective inheritances, and consequently | would advise
that at this stage, in view of the time factor involved, the
notice to treat be issued in favour of uncertain owners with
the proviso that all those persons whose names and
addresses result from the file are to be advised
accordingly in order to give them the possibility of being
able to take care of the respective interests.*
Flok avvi¢ina lis-sidien |i kien jaf bihom biex
minghandhom jinghata taghrif bizzejjed biex ikun jista’
jibni I-albru genealogiku, il-Kummissarju ta’ I-Art, xX’aktarx
ghax, kif tghid I-ittra ta’ l-avukat tieghu, kien hemm xi
ghagla, mexa taht Il-art. 10 ta’ |-Ordinanza biex jinhatru
kuraturi li jidhru ghas-sidien. L-art. 10 ighid hekk:

10. Meta s-sid jew xi wiehed mis-sidien ta’ art li ghandha
tigi akkwistata obbligatorjament minn awtorita kompetenti

! Fol. 48.

ma jkunx maghruf jew ikun inéert jew assenti jew minuri
jew persuna inkapaci bla rapprezentant skond il-ligi, jew li

l-awtorita kompetenti ma tkunx taf [|i ghandha
rapprezentant skond il-ligi, il-pro¢edimenti taht din I-
Ordinanza jsiru kontra kuraturi li jigu mahtura mill-

Prim’Awla tal-Qorti -ivili, biex jidhru ghas-sid jew sidien kif
jinghad fil-Kodi¢i ta’ Organizzazzjoni u Pro¢edura —ivili.
B'dikriet tat-12 ta’ Gunju 1998 inhatru bhala kuraturi |-
konvenuti Rita Parnis u Carmen Spiteri, u dawn kienu
notifikati bl-atti. Billi, izda, Parnis u Spiteri kienu
komproprijetarji, dawn ma ntebhux li kienu notifikati wkoll
bhala kuraturi fisem il-komproprjetarji kollha; hasbu illi I-
proprjeta kienet kollha taghhom u, billi kienu sodisfatti bil-
kumpens imsemmi fl-avviz ghall-ftehim, ma ghamlu ebda
kontestazzjoni u wkoll Zbankaw il-kumpens Ili kien
depozitat b’éedola ta’ -4 t Awissu 19982

Meta I|-attur sar jaf b’dan kollu, kien tard wisq ghax kien
ghadda z-zmien moghti mil-ligi lil min irid jikkontesta I-
quantum tal-kumpens.

Issa l-attur fetah din il-kawza biex iwaqqa’ |-proceduri li
ghamel il-Kummissarju ta’ I-Art ghax qieghed ighid illi,
ladarba hu ma kienx notifikat bl-avviz ghall-ftehim, dawk il-
proceduri ma jiswewx.

Tassew illi I-ligi, fl-art. 10 ta’ I-Ordinanza, kif rajna, taghti
lill-Kummissarju ta’ I-Art is-setgha li jmexxi kontra kuraturi
fil-kkaz meta s-sidien ma jkunux maghrufa.

Din is-setgha, izda, bhal kull setgha ohra, |-awtorita
ghandha tingeda biha in bona fide, u mhux bhala mezz
biex i¢¢ahhad lis-sidien mill-jeddijiet taghhom. I-
Kummissarju ta’ I-Art kien ikun inqgeda bis-setgha in bona
fide li kieku, wara stharrig bir-reqqa, isib illi ma ghandux
mezz biex ikun jaf min huma s-sidien; ma jkunx ingeda
bis-setgha in bona fide jekk jingeda biha biex ihaffef u
hekk jehles milli jaghmel it-tiftix li kien jaghmel bonus
paterfamilias biex ikun jaf min huma s-sidien. Is-setgha
moghtija fl-art. 10 ta’ I-Ordinanza ma hijiex mezz biex il-
Kummissarju ta’ I-Art jehles hafif u malajr.

ll-qorti ghalhekk hija tal-fehma illi I-Kummisarju ta’ I-Art
nagas meta ma ngediex bil-mezzi li kellu, ukoll jekk dawn
kienu jiendu z-zmien, biex ikun jaf min huma s-sidien.

2 Fol. 8.

Ghamel hazin meta hares biss lejn I-interess tieghu i
jhaffef u ma harisx ukoll lejn il-jedd tas-sid ta’ proprjeta i
jinghata |-mezz biex ihares il-jedd tieghu li jinghata
kumpens xieraq meta jittendulu hwejgu.

Dan in-nuqgas tal-Kummissarju ta’ I-Art iwassal biex il-
proceduri maghmula minnu ma jiswewx.

Ghal dawn ir-ragunijiet il-qorti taqta’ I-kawza billi tilga’ t-
talbiet ta’ I-attur: tghid illi ma tiswiex i¢-cedola ta’ depozitu
numru 788/1998 ta’ I-4 t'‘Awissu 1998 fl-ismijiet L-Agent
Kummissarju ta’ I-Artijiet versus Rita Parnis et, u
tordna li |I-pro¢eduri ta’ wara I|-hrug ta’ l-avviz ghal ftehim
isiru mill-gdid wara li I-attur ikun notifikat b’dak il-ftehim.
L-ispejjez gudizzjarji ghandu jhallashom il-konvenut
Kummissarju ta’ I-Art.

